
శివదర్శవిగ్రహవర్ణనమ్   ౧

(శివరహస్యాన్తర్గతే  ఉగ్రాఖ్యే )
(భిల్లేన  శివదర్శనే)
ఇత్యుక్తం తద్వచః శ్రుత్వా  దృష్ట్వా  తద్ధైర్యమీశ్వరః  ।
ప్రత్యక్షోఽభూత్తదా  సామ్బో భిల్లాయ  కరుణానిధిః ॥ ౪౫౯॥
స భిల్లః  కరుణాసిన్ధుం  దదర్శ వృషభధ్వజమ్ ।
కోటిసూర్యౌఘసఙ్కాశముమాలిఙ్గత  విగ్రహమ్  ॥ ౪౬౦॥
సోమసూర్యాగ్నినయనం సోమార్ధకృతశేఖరమ్  ।
నీలకణ్ఠం  విరూపాక్షం భస్మోద్ధూలితవిగ్రహమ్   ॥ ౪౬౧॥
జటామణ్డలసంవీతం  శూలముణ్డకరం  పరమ్ ।
వ్యాఘ్రచర్మపరీధానం  ప్రమథౌఘనిషేవితమ్  ॥ ౪౬౨॥
బిల్వమాలాసమాక్రాన్తముక్తామాలావిరాజితమ్   ।
కరుణారసపూర్ణాక్షం  మహోక్షోపరి సస్థితమ్  ॥ ౪౬౩॥
మన్దస్మితాననం  దేవం వరాభీతిలసత్కరమ్ ।
శఙ్ఖకర్పూరకున్దేన్దుధవలం    భువనేశ్వరమ్ ॥ ౪౬౪॥
॥ ఇతి శివరహస్యాన్తర్గతే  భిల్లేన  శివదర్శనే శివదర్శవిగ్రహవర్ణనం   ౧ సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౩। ౪౫౯-౪౬౪॥
- .. shrIshivarahasyam . ugrAkhyaH saptamAMshaH . adhyAyaH 23 . 459-464..

Notes:

A brief account of appearance of Śiva శివ to Bhilla భిల్ల .
Proofread by Ruma Dewan

